
Fréttabréf VMS 

Mars 2010 1. tölublað 2010  

«Nafn» 

«Heimili» 

 «Póstnr» «Staður» 

Aðalfundur V.M.S. 
Aðalfundur félagsins verður haldinn 27. apríl 

n.k. kl. 20;30. Fundurinn verður haldinn í sal 

Verkalýðsfélags Suðurlands á Hellu. 

 

Dagskrá: 

Hefðbundin aðalfundarstörf 

Önnur mál. 

Í fréttabréfinu sem gefið var út í mars 2009 skrifaði ég grein um ástand 

efnahagsmála og stöðu fólksins í landinu. Því miður er í dag heilu ári seinna 

hægt að birta nákvæmlega sömu greinina svo til óbreytta, því lítið hefur 

breyst og ekki hefur ástandið lagast hið minnsta. Fram eru komnar 

aðhaldsaðgerðir stjórnvalda með endalausum niðurskurði í velferðarkerfinu 

og skattar hafa hækkað umtalsvert eins og við höfum öll fundið á eigin 

skinni. Skuldirnar halda áfram að hækka, vöruverð hækkar, gjöld 

sveitarfélaganna hækka o.s.fr. það eina sem ekki hækkar að ráði eru launin 

sem eiga síðan að standa undir þessu öllu.  Mikil vinna hefur farið í það á 

síðasta ári að verja kjarasamninginn og stöðugleikasáttmálann. Við náðum 

því fram að laun hækkuðu um 3,5% 1. nóvember s.l. eins og sáttmálinn 

sagði, en því miður er það eingöngu dropi í hafið  í þessari stöðu. Við erum 

þegar farin að huga að kjarasamningagerð sem fyrir liggur í lok þessa árs og 

ljóst er að um mikla varnarbaráttu verður að ræða, fyrirtækin standa 

almennt ekki vel og því verður væntanlega ekki mikið að sækja. Þar komum 

við aftur að hlut stjórnvalda, á heilu ári finnst mér sem ekkert hafi verið gert 

til þess að koma atvinnulífinu í gang. Enn eru uppsagnir í fyrirtækjum, laun 

lækkuð, vinnuhlutfall skert og þau fyrirtæki sem ekki eru þegar komin í 

ríkiseigu, berjast í bökkum . Eins og margoft hefur verið bent á af hálfu 

verkalýðshreyfingarinnar, atvinnurekenda og fleirum þá eru verkefni sem 

þarf, og á að ráðast í sem geta skapað atvinnu. Atvinnulífið er nú einu sinni 

undirstaða alls þjóðfélagsins og þegar því blæðir, þá þjást allir. 

Verslunarmannafélag Suðurlands hefur á síðustu vikum verið í átaki til þess 

að koma upp neti trúnaðarmanna á vinnustöðum. Skipaðir hafa verið 

trúnaðarmenn á öllum stærri vinnustöðum og trúnaðarmannanámskeið hafa 

verið haldin og munu verða haldin á næstu vikum og mánuðum. 

Trúnaðarmenn gegna veigamiklu hlutverki þegar kemur að gerð 

kjarasamninga. Bakland samninganefndarinnar liggur hjá trúnaðrmönnum, 

að geta kallað til tengiliði við fólkið á vinnustöðunum með stuttum fyrirvara 

og reifað þá kosti sem eru uppi hverju sinni er ómetanlegt til að 

samninganefndin einangrist ekki frá félögunum. Það hefur löngu sýnt sig að 

mætingar á fundi félaganna er rýr og oft er ekki gefin langur tími til að taka 

stórar ákvarðanir þegar til samningagerðar er komið. 

Aðalfundur félagsins verður haldinn 27. apríl n.k. tekinn hefur verið á leigu 

salur Verkalýðsfélags Suðurlands á Hellu og verður fundurinn haldinn þar að 

þessu sinni. 

ASÍ er í fundarherferð um landið þessa dagana til að ræða skipulagsmál 

sambandsins og verður fundur á Hótel Selfossi 23. Mars n.k. Fundurinn er 

ætlaður stjórnum, varastjórnum og trúnaðrráðum félaganna á Suðurlandi og 

verða send fundarboð til þessara aðila þegar nær dregur. 

ASÍ hefur einnig farið af stað með kynningarherferð til að leggja áherslu á 

baráttumál okkar varðandi skuldavanda heimilanna og atvinnumál.  

Margrét Ingþórsdóttir  formaður VMS. 

K æ r u  f é l a g a r  

Lágmarks orlof er 24 virkir dagar, orlofslaun skulu vera 10,17% af ºllu 

kaupi. 

Eftir 5 ára starf hjá sama fyrirtæki, 27 virkir dagar og orlofslaun verða 

11,59%. 

Eftir 10 ára starf hjá sama fyrirtæki, 30 virkir dagar og orlofslaun verða 

13,04%. 

Eftir 5 ára starf í sömu starfsgrein skal starfsmaður hafa 25 daga orlof og 

skulu þá orlofslaun vera 10,64%. 

Starfsmaður sem öðlast hefur 27 daga orlofsrétt eftir 5 ára starf hjá fyrri 

atvinnurekanda, fær hann að nýju eftir þrjú ár hjá nýjum atvinnurekanda 

enda hafi rétturinn verið sannreyndur við ráðningu.  

Starfsmaður sem öðlast hefur 30 daga orlofsrétt eftir 10 ára starf hjá fyrri 

atvinnurekanda fær hann að nýju eftir þrjú ár hjá nýjum atvinnurekanda 

enda hafi rétturinn verið sannreyndur við ráðningu.  
 

Orlofstaka utan orlofstímabils. 
Þeir sem ekki fá sumarfrí á tímabilinu 2. maí ð 15. september 

samkvæmt ósk vinnuveitanda, skulu f§ 25% lengingu § īann hluta 

orlofsins eða greiðslu sem því nemur. 

Heimilt er að veita orlof umfram 20 daga að vetri nema um annað hafi 

samist. 

Samkomulag við vinnuveitanda ræður hvenær orlof er tekið. 
 

S t a ð g e n g i l s l a u n  

Þegar starfsmaður, sem ekki er ráðinn sem staðgengill yfirmanns, leysir yfirmann 

sinn af í störfum, t.d. vegna orlofs eða veikinda, og sú afleysing stendur í eina viku 

eða lengur, skal undirmaður eiga rétt til umbunar fyrir slíka afleysingu með 

hliðsjón af þeirri ábyrgð og því starfsálagi sem hann verður fyrir. 

Aðilar skulu semja um slíka umbun áður en til afleysingar kemur. 



Veikist starfsmaður í orlofi innanlands það alvarlega að hann geti 

ekki notið orlofsins skal hann á fyrsta degi tilkynna það 

atvinnurekanda t.d. með símskeyti. Fram skal koma hjá hvaða lækni 

hann hyggst fá læknisvottorð.  

 

Sama gildir ef starfsmaður veikist í landi innan EES svæðisins, Sviss, 

Bandaríkjunum eða Kanada það alvarlega að það leiði til 

sjúkrahúsvistar (einn eða fleiri 

daga).  

Fullnægi starfsmaðurinn 

tilkynningarskyldunni og standi 

veikindin lengur en í 3 sólarhringa 

innanlands eða 6 sólarhringa innan 

EES svæðisins, Sviss, 

Bandaríkjunum eða Kanada, á 

hann rétt á uppbótarorlofi 

jafnlangan tíma og veikindin 

sannanlega vöruðu. Undir framangreindum kringumstæðum skal 

starfsmaður ávallt færa sönnur á veikindi sín með læknisvottorði.  

 

Uppbótarorlof skal, eftir því sem kostur er, veitt á þeim tíma sem 

launþegi óskar og skal veitt á tímabilinu 2. maí til 15. september, 

nema sérstaklega standi á. 

V e i k i n d i  í  o r l o f i  

Laun í veikinda- og slysatilfellum eftir eitt ár 

Launagreiðslu til starfsmanna í veikindaforföllum þeirra sem unnið 

hafa hjá sama vinnuveitanda í eitt 

ár eða meira skal haga þannig: 

- Eftir 1 árs starf hjá sama vinnuveitanda 2 mánuði á hverjum 12 

mánuðum. 

- Eftir 5 ára starf hjá sama vinnuveitanda 4 mánuði á hverjum 12 

mánuðum. 

- Eftir 10 ára starf hjá sama vinnuveitanda 6 mánuði á hverjum 12 

mánuðum. 

 Sjúkrasjóður VMS greiðir félagsmönnum sínum 

sjúkradagpeninga í alvarlegum veikindaforföllum eftir að 

greiðsluskyldu atvinnurekenda lýkur samkv. Neðanskráðu: 

 

12.1 Dagpeningar í veikinda- og slysaforföllum í 180 daga (6 

mánuði), að loknum greiðslum skv. veikinda- og 

slysaréttarákvæðum kjarasamninga. Dagpeningar skulu að 

viðbættum bótum almannatrygginga, greiðslum úr 

slysatryggingu launafólks eða annarri lögbundinni tryggingu, 

ekki nema lægri fjárhæð en 80% af meðaltali þeirra 

heildarlauna sem iðgjald hefur verið greitt af á síðustu 6 

mánuðum. 

12.2 Dagpeninga í 150 daga (5 mánuði), að loknum 

kjarasamningsbundnum greiðslum launagreiðanda vegna 

langveikra og alvarlega fatlaðra barna. Greiðslur skulu ekki 

nema lægri fjárhæð m.v. starfshlutfall sjóðfélaga en 80% af 

meðaltali þeirra heildarlauna sem iðgjald hefur verið greitt af 

á síðustu 6 mánuðum. Með langveikum börnum er átt við 

börn undir 18 ára aldri sem greinast með alvarlegan og/eða 

langvinnan sjúkdóm og þarfnast sérstakrar umönnunar. Með 

alvarlega fötluðum börnum er átt við börn undir 18 ára aldri 

sem greinast með alvarlega greindarskerðingu, geðraskanir 

eða alvarlega líkamlega hömlun og þarfnast sérstakrar 

umönnunar. 

12.3 Dagpeninga í 90 daga (3 mánuði) vegna mjög alvarlegra 

veikinda maka. Greiðslur skulu ekki nema lægri fjárhæð m.v. 

starfshlutfall sjóðfélaga en 80% af meðaltali þeirra 

heildarlauna sem iðgjald hefur verið greitt af á síðustu 6 

mánuðum. 

F r é t t a b r é f  V M S  

Laun í veikinda- og slysaforföllum á fyrsta ári 

Launagreiðslum til starfsmanna í veikindaforföllum þeirra 

hjá sama vinnuveitanda, skal á 1. ári haga 

þannig að tveir dagar greiðast fyrir hvern unninn mánuð. 

Í sumar bjóðum við félagsmönnum að leigja bústaðina okkar á Flúðum 

og í Reykjaskógi. Eins og síðasta sumar verður einnig endurgreiðsla á 

gistingu 50% allt að 15.000,- á árinu 2010.  Endurgreiðslur eru til þeirra 

sem ekki f§ ¼thlutaħ orlofsh¼si yfir 

sumartímann. Aftasta síðan í fréttabréfinu 

er jafnframt umsókn um sumarhúsin. 

Umsóknafrestur fyrir sumarleigu  er til 23. 

apríl n.k. 

Verð fyrir vikuleigu er 15.000,- 

Byrjað er að taka við umsóknum vegna úthlutunar um Páskana 2010. 

Eins og áður verður dregið úr innsendum umsóknum vegna 

páskaúthlutunar. Frestur til að skila umsóknum fyrir Páskana er til 12. 

mars. 2010. 

Verð á páskavikunni er 15.000,- 

O r l o f s h ú s  v m s  

S u m a r  2 0 1 0  

O r l o f s u p p b ó t i n   

2 0 1 0  e r 1 9 . 5 0 0 , -  

Uppbót greiðist þann 1. júní miðað við starfshlutfall og starfstíma á 

orlofsárinu, öllum starfsmönnum sem verið hafa samfellt i starfi hjá 

atvinnurekanda í 12 vikur á síðustur 12 mánuðum m.v. 30. apríl eða 

eru í starfi fyrstu viku í maí 
 

P á s k a r  2 0 1 0  

Verslunarmannafélag Suðurlands Sími: 480 5000 ï Fax: 480 5001 
 

U M S Ó K N  U M  DVÖ L  Í  O R L O F S H Ú S U M  

V M S  

U m s ó k n a r f r e s t u r  e r  t i l  2 3  a p r í l  2 0 1 0  v e g n a  s u m a r d v a l a r  

 

Nafn:___________________________________________kt. _________________ 

 

Heimili ____________________________________Vinnustaður_______________ 

 

Heimasími._____________Vinnusími______________gsm-sími_______________ 
 

H ú s  s e m  s ó t t  e r  u m  

Athugið að hægt er að velja báða bústaðina 
 

Rangársel     ________  

Flúðasel     ________ 

 
  

Hefur umsækjandi dvalið áður í húsum félagsins ï hvenær?   _______________ 
 

Undirritaður félagsmaður VMS. 

 

 

____________________________________________________________ 

Nafn leigutaka 
 

Leigugjald vegna orlofshúsa skal greiðast ekki síðar en 31.maí og ef um úthlutun er að ræða fyrir 

utan orlofstíma, þá greiðist viku  eftir pöntun, ella má búast við að úthlutun falli niður. 

Vinsamlega skráið 1 fyrir aðalaval, 2 fyrir val til vara o.s.fr. 

 

 Frá dags.   Til dags. 

1.val ______________ - ______________ 2.val ______________ - ______________ 

3.val ______________ -_______________ 4.val ______________ - ______________ 

5.val ______________ - ______________ 6.val ______________- ______________ 

 

Athugið einnig er hægt að sækj um á heimasíðu félagsins www.vms.is  

http://www.vms.is/

